
                                            2016жыл
                                                                            Бекітемін:__________         
                                                                                                    Ақбота балабақшасының
                                                                                                    Әдіскер: Дүйімбаева Р.


                      Жаңа жыл, Жаңа жыл!
Қош келдің жаңа жыл атты «Тұлпар» тобының жаңа жылдық ертеңгілігі.
Мақсаты: Балалардың жаңа жыл туралы түсініктерін кеңейту,мерекелік ертеңгілікке деген ой-қиялын, көркемділік талғамын дамыту. Шырша тойына қызығушылық арттыру, балалардың өнерлерін ортаға салу. Шырша мерекесін көңілді ұйымдастырып өткізу.
Залдың ортасындағы жасыл шырша алуан түрлі ойыншықтармен әсем безендірілген. Балалар музыка әуенімен шыршаны айналып қызықтайды.
Жүргізуші: Қымбатты қонақтар, ата-аналар, балабақша ұжымы, балалар! Сіздерді жаңа жыл мерекелеріңізбен құттықтаймыз.Өмірлеріңізге шаттық, дендеріңізге саулық, отбасыларыңызға ынтымақ, бірлік тілейміз.
Ендігі құттықтау сөзімізді «Ақбота» балабақшасының міндеттін атқарушы Акжігітова Ұ.М  береміз.
Қоян (келеді): Ой, бүгін бәрі тыныш қой,аңдар қайда? Олар шырша тойы болатынын білмей ме?
Қасқыр: не болды сонша орманның тыныштығын бұзып? Не жаналық алып келдің?
Қоян: Шырша тойы болатынын білмеуші ме едің? Мына орманның көңілсіздігіне таң қалып тұрмын. Шыршаның әдемісін –ай, балалар безендірген шығар. Ал өздері болса жоқ.
Қасқыр: А-а ,білдім мен олардың неге келмей жатқанын? Мыстан жылда келіп, балаларды ренжітіп тастайтын, сол үшін олар тығылып отырған шығар.
Мыстан: Сәлем,сәлем, немене бүгін шыршаның жаны көңілсіз болып қалған?
Қасқыр: Мыстан апа, көңілсіздікті сіз де жек көресіз бе?
Мыстан: Ия.
Қасқыр: Ондай болса аңдарға, балаларға хабар жіберіп шырша тойын  көңілді өткізуге шақырайық.
Мыстан:Өткізейік,өткізейік. Мен жылда Аяз атаны жібермеймін деп кетіп қалатынмын, балаларға кедергі жасайтынмын, ал биыл балалармен бірге шырша тойын өткізуге келдім. Мен жалғыз жүруден шаршадым, достарым жоқ, сондықтан бәрімен дос болуға шештім.
Қоян: Мыстан апа, сіз сиқыршы едіңіз ғой, сиқырыңыздың күшін көрсетпейсіз бе? Сиқырымен балаларды шырша тойын тойлауға шақырыңыз.
(Мыстан сиқырлы таяшаларымен шыршаны айналып шығады,бәрі шыршаны айналады, суф-суф деген кезде балалар шырша жанына тұра қалады.
Жүргізуші:Мыстан апа, амансыз ба? Биыл көңілдісіз ғой?бізбен бірге шырша тойын қарсы аламын деп келген сияқтысыз. Балалар мыстан апаға арнап шырша тойын қарсы алуға бір тақпақ айтайық:
Қардан аппақ әдемісіз,Мыстан апа,
Шашың күміс жылтыраған мұздай апа.
Келіп қосыл арамызға қарсы аламыз,
Сіз боп,біз боп Жаңа  жыл салтын, апа
Мыстан: Бәрекелді. Мен ұсқынсызбын деп жүрсем, әдемі екенмін ғой. Бәсе-бәсе осы адамдар бәрі менен өтірік қорқады, менің әдемілігімді көре алмайды, бүгін шұырша тойына сандықты ең әдемі көйлегімді киіп келдім.
Жаңа жылда тек жақсы болып, көңіл көтеріп, сәнді шырша тойын көріп, балалар өнерін тамашалайық. Ойбүй, сәнді шыршамызды жақпаған екенбіз ғой. Қәне 1,2,3 үрлейік. (балалар үрлейді).
Мыстан: Шыршамыз жанбады ғой. Онда бәріміз хормен: 1,2,3 шырша шамы жарқыра, шырша шамы жарқыра. (шам жанады).
Аю:                                         Қуант бізді таңырқат,
Шамдарыңды  жарқырат.
Енжарлықты тастайық,
Жаңа жылды бастайық.
1. Ән: « Шырша жыры»
Түлкі : Балалар, балалар.(айқайлап кіреді)
Жүргізуші:Не болды сонша аптығып, асықпай айтшы. Түке
Түлкі : Мені Аяз ата жіберді. Сіздерден сүйінші сұрай келдім. Аяз аталарың келе жатыр. Маған ертерек барып балаларды қуанта бер деді. Барлығың жаңа жылға дайынсыңдар ма? Ой мен де бар жылтырақтарымды тағып, әдеміленіп, сұлуланып, боянып келдім. Осы кештің ең сұлу қызы мен сияқтымын, солай ма?
-балалар,қуанып тұрсыңдар ма? (ия айқалайды)
Жүргізуші:Қуанышты хабар әкелген екенсің ғой. Кел ,бізге қосып. Ал, балалар, ендеше  Аяз атаны шақырайық.
Хормен: Аяз ата,Аяз ата.
Аю: Аяз ата, келіңіз,
Тамашаны көріңіз.
Балаларға арналған,
Сыйлықтарды беріңіз.
Аяз ата: Амансың ба, ұлдарым,
               Амансың ба, қыздарым.
              Қандай жарқын жүздерің,
              Қандай әсем жырларың.
              Асулармен алысқан,
              Асау желмен жарысқан.
               Аталарың сіздерге,
             Шаршап келі-ау алыстан.
Ақшақар: Қәне тойды бастайық,
                    Өнері бар достарым.
                   Ортаға шық қасқайып,
                   Кімнің қане күйі бар.
                   Кімнің әні жыры бар?
                   Аяз ата сыйы бар.
Жүргізуші:Аса құрметті, Аяз ата, Ақшақар, сіздерге балабақшамыздың ең кішкентай бөбектері өз өнерлерін көрсетпек, қарсы алыңдар.
Қасқыр: Кәне аяз атаға бірінші мен ән айтып беремін, сыйлықты мен аламын.(айта алмайды).
Жүргізуші:Ой,қасқыр сенің көңіл күйің түспесін, олай болса бөбектерді тыңдап көрейік.
Ән: «Топ-топ балақан»
Тақпақ.
1.Гулсезім.
Жаңа-жыл, Жаңа-жыл,
Төгілсін  Жаңа нұр.
Сыйлығын сүйретіп,
Келді міне жаңа жыл.

2.Малика
Кел балалар тақпақты,
Тақылдатып айтайық.
Аяз ата таң қалсын,
Сыйлық алып қайтайық.

3.Сезім
Аяз ата тыңдаңыз,
Тақпақ айтып берейік.
Ортамызда шыршамыз,
Ойнап бірге күлейік
4.Жанайдар
Бүгін біз көңілдіміз,
Жаңа жылды қарсы алып.
Мерекеге келгендерді,
Құттықтаймыз ән салып.

5.Рустем
Біздің аяз атада,
Дорба толы кәмпит бар.
Біздің орталықта,
Шырша толы ойыншықтар.

Ойын: « Қар жинау»
Шарты: қарларды жинап себетке салу.

6.Аяулым
Тақпақтарды жаттадық,
Биле үйрендік көрсін деп.
Аяз ата шаттанып,
Бізге риза болсын деп.

7.Нұрқанат
Би билеміз, ән айтамыз,
Жасыл шырша жанында.

8.Акерке
Жап-жасыл шырша,
Бақшада төрде.
Шыршаны құрса,
Керемет көрме.

9. Құралай
Аяз ата жол салып,
Ақ боранмен алысқан.
Балаларға базарлық,
Алып келді алыстан.

10.Абылай
Аппақ тонға оранып,
Базарлықты мол алып.
Келді алыс сапардан,
Аяз ата оранып.
Аю: Балалар сендерге көп рахмет. Ал енді мен сендермен ойын ойнағым келіп тұр.
«Балапан» биі
Ақшақар: Балалар, сендерге рахмет. Мен де сендерге ән шашуымды ала келдім.
«буги-буги» әні
Аю: Ал енді мен ортаға Ақшаларды шақырып би билеп бергім келіп тұр.
«Моншақтар» биі
Тақпақтар:
11.Кәусар
Сақалы аппақ күмістей,
Тістері аппақ күріштей.
Қызыл ала шапаны,
Сағындым аяз атаны.

12.Шұғыла
Тілеймін мен бар әлемге,
Дос көп болсын жаңа жыл.
Ата-әже, әке-шеше,
Құтты болсын, жаңа жыл.

13.Азамат
Жаңа жылым мол болсын,
Басқан қадам оң болсын.
Төрле төрле жаңа жыл,
Бізге құтты жыл болсын.

14.Қаршыға
Жасыл шелек жамылған,
Асыл моншақ тағылған.
Міне, сұлу шыршамыз,
Көптен күтіп сағынған.

15.Айбек
Бақша іші мереке,
Ойын күлкі асқақ ән.
Жақсы әпкелер жаңа кеп,
Мерекені бастаған.

16.Сабина
Жаңа жыл, жаңа жыл,
Жаңа жылда жаңа нұр.
Жасыл шырша жанында,
Билеп барлық бала жүр.

17.Айзере
Ақ қырауға малынған,
Сақыл да, мұрты да.
Аяз ата сағынған,
Сәлем берді жұртына.

18.Бекарыс.
Безендіріп шыршаны,
Жыл қуантты баршаны.
Той-маскорад басталды,
Аяз ата басқарды.

19.Айсұлтан
Оралдың өлкеме,
Жаңа жыл армысың,
Оралдың ақ көрпеге,
Асқар тау, қарлы шың

20.Хамза
Аяз ата келіп тұр,
Бізге сәлем беріп тұр.
Тақпақ айтқан балдарға,
Сыйлықтарын беріп тұр.

Жүргізуші:Балалар, өте өнерлі екенсіңдер. Мен сендердің ата-аналарыңмен ойын ойнағым келіп тұр.

Ойын: «Кім жылдам сурет салады» 
Мақсаты: Ата-ана ойынға шығады.Көздерін байлап жаңа- жылдың суреті салады.(Шырша, аққаланың суреттері).

Тақпақтар:
21. Қарақат
Тамаша.тамаша!
Шыршамыз тұр жараса.
Басында әсем жұлдызы
Көз тоймайды қараса.

22.Алихан.А
Тамаша, тамаша!
Шыршамыз тұр жараса.
Басында әсем жұлдызы,
Көз тоймайды қараса

23.Саяжан
Жаңа жылы мол болсын,
Басқан қадам оң болсын.

24.Алихан.Ж
Ақ қар жауыпты даланы,
Ақ жамылды айнала.
Жарқыратып шамдарын,
Шырша келді ортаға.

25.Медет
Тілеймін мен бар әлемге,
Дос көп болсын жаңа жыл.

Ақшақар: Шырша тойына жиналған көпшілік, біз ескі жыл Мешін жылымен қоштасқалы отырмыз. Ортаға мешінді шақырайық.
(Мешін шығып осы жылдағы жетістіктерді айтады).
Тауық жылы: Ассалаумағалейкум, ағайын! Ассалаумағалейкум, Аяз ата! Ассалаумағалейкум,Мешін жылы! Армысың, Ақшақар.
Аяз ата: Бар бол балам.
Мешін жылы: Уағалекумассалам, сен бала тауықпысың?
Жаңа жыл:     Дәл өзімін.
Мешін жылы:Жақсылы ,жаманды жыл болдым. Қолымнан келген біраз шаруаны атқардым білем. Мына тұрған халық куә, содан сұрарсың. Әлі де болса атқарылар істер көп. Соның бәрін саған аманат қылып қалдырсам, қарағым.
Тауық жылы:Амансыңдар ма, мені күткен көпшілік. Аман-есен барсыңдар ма? Мен сендерге тек жақсылық тілеймін, алдымдағы Мешін жылы сияқты көп жақсы жаңалықтар, бейбіт күндер, қуанышты табысты сәттер сыйлаймын деп ойлаймын. Мені жылы жүзбен, көтеріңкі көңіл күймен қарсы алған сіздерге көп рахмет. Аманатқа адал болуға, халыққа жайлы, ел тілеггіне сыйлы болуға атн етемін.
Жүргізуші:Иә, ата мына халқымызға бата берер кез де келді ғой деймін.
Аяз ата:Болар,балар.....
Уа!!!
Мен батамды берейін,
Үстем болсын мерейің.
Әрқашанда бұл елге,
Қуанышқа келейін.
Жақсылық елден кетпесін,
Жамандық келіп жетпесін.
Қызыр болсын жолдасың,
Әруақтар қолдасың!
Қара ниет дұшаның,
Бұл жалғанда оңбасын.
Аман болсың мал басың,
Адал болсын жолдасың.
Бейбітшілік заман болсын,
Ел іргесі аман болсын.
Осы айтқаным қабыл болып,
Батам  менің тәмам болсын!
Әумин!
Жаңа жылдарың құтты болсын!

